
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

_______    2020 թվականի  N _______ - Ա
 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 9-Ի N 1160-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով և 34-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի հուլիսի 9-ի ««Բարձրավոլտ էլեկտրացանցեր» փակ բաժնետիրական ընկերության «Լիճք» 220/110/35 կՎ ենթակայանի վերակառուցման աշխատանքներն իրականացնելու համար մեկ անձից գնման ընթացակարգով գնման գործընթաց իրականացնելու մասին» N 1160-Ա որոշման 1-ին կետում «8 857 600 ԱՄՆ-ի դոլար արժեքով» բառերը փոխարինել «10 629 120 ԱՄՆ դոլար արժեքով (ներառյալ՝ ավելացված արժեքի հարկ)» բառերով:





      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
		ՎԱՐՉԱՊԵՏ				 		ՆԻԿՈԼ ՓԱՇԻՆՅԱՆ












ՀԻՄՆԱՎՈՐՈՒՄ
[bookmark: _Hlk51343052]«Հայաստանի Հանրապետության կառավարության 2020 թվականի հուլիսի 9-ի           N 1160-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	1. Ընթացիկ իրավիճակը և իրավական ակտի ընդունման անհրաժեշտությունը.

	ՀՀ կառավարությունը 2020թ. հուլիսի 9-ի «Բարձրավոլտ էլեկտրացանցեր» փակ բաժնետիրական ընկերության «Լիճք» 220/110/35 կՎ ենթակայանի վերակառուցման աշխատանքներն իրականացնելու համար մեկ անձից գնման ընթացակարգով գնման գործընթաց իրականացնելու մասին» N 1160-Ա որոշմամբ /այսուհետ՝ Որոշում/ թույլատրել է «Բարձրավոլտ էլեկտրացանցեր» ՓԲ ընկերությանը «Լիճք» 220/110/35 կՎ ենթակայանի վերակառուցման աշխատանքներն իրականացնելու նպատակով «Կասկադ-էներգո» սահմանափակ պատասխանատվությամբ ընկերության հետ կնքել 8 857 600 ԱՄՆ դոլար արժեքով պայմանագիր:
«Kaskad-Energo LLC» ընկերության կողմից ներկայացված գնային առաջարկը կազմել է            8 857 600 (ութ միլիոն ութ հարյուր հիսունյոթ հազար վեց հարյուր) ԱՄՆ դոլար՝ առանց ավելացված արժեքի հարկի:
[bookmark: _Hlk51236995]«Գնումների մասին» Հայաստանի Հանրապետության օրենքի (այսուհետ՝ Օրենք) 39-րդ հոդվածի 1-ին մասի համաձայն՝ «Պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը»:
Հարկ է ընդգծել, որ Որոշման ընդունման հիմնավորման մեջ հստակ նշվել էր, որ «Kaskad-Energo LLC» ընկերության կողմից ներկայացված նվազեցված գնային առաջարկը կազմում է 8 857 600 (ութ միլիոն ութ հարյուր հիսունյոթ հազար վեց հարյուր) ԱՄՆ դոլար՝ առանց ավելացված արժեքի հարկի, սակայն քանի որ Որոշման մեջ հստակ նշված չէ, որ նշված գումարի մեջ ավելացված արժեքի հարկի գումարը ներառված չէ, ուստի իրավական որոշակիության խնդիր է առաջանում:
Հաշվի առնելով այն հանգամանքը, որ Օրենքի 39-րդ հոդվածի 1-ին մասի համաձայն պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը, իսկ Որոշմամբ սահմանված պայմանագրի գնի՝ 8 857 600 (ութ միլիոն ութ հարյուր հիսունյոթ հազար վեց հարյուր) ԱՄՆ դոլար գումարի մեջ ավելացված արժեքի հարկի գումարը ներառված չէ, ուստի իրավական որոշակիություն ապահովելու նպատակով՝ անհրաժեշտ է Որոշման մեջ փոփոխություն կատարել և ամրագրել 10 629 120 ԱՄՆ դոլար գինը, որի մեջ ներառված է նաև ավելացված արժեքի հարկը: 


	2. Առաջարկվող կարգավորման բնույթը.

	Հիմք ընդունելով Որոշման մեջ փոփոխություն կատարելու վերաբերյալ ներկայացված հիմնավորումները՝ առաջարկվում է Որոշման 1-ին կետում «8 857 600 ԱՄՆ-ի դոլար արժեքով» բառերը փոխարինել «10 629 120 ԱՄՆ դոլար արժեքով (ներառյալ՝ ավելացված արժեքի հարկ)» բառերով:

	3. Նախագծի մշակման գործընթացում ներգրավված ինստիտուտները և անձինք.

	ՀՀ տարածքային կառավարման և ենթակառուցվածքների նախարարություն,
«Բարձրավոլտ էլեկտրացանցեր» փակ բաժնետիրական ընկերություն

	4. Ակնկալվող արդյունքը.

	«Հայաստանի Հանրապետության կառավարության 2020 թվականի հուլիսի 9-ի N 1160-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման արդյունքում Որոշումը կհամապատասխանեցվի Օրենքի 39-րդ հոդվածով սահմանված պահանջներին: 




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 9-Ի N 1160-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2020 թվականի հուլիսի 9-ի N 1160-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 9-Ի N 1160-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2020 թվականի հուլիսի 9-ի N 1160-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։





